
Shri Sharada Chatuhshashtih

ஶ்ரீஶாரதா³சது:ஷஷ்டி:

அத்³ராக்ஷமவ்யாஜக்ரு’பாமபாராம் ஶ்ரீஶாரதா³ம்பா³பி⁴த⁴யா லஸந்தீம் ।
ஶ்ரீஶ‍்ரு’ங்க³புர்யாமதி⁴சக்ரமத்⁴யமித: பரம் கிம் கரணீயமஸ்தி ॥ 1॥
அத்³ராக்ஷமம்போ⁴ஜப⁴வஸ்ய புண்யபரம்பராமாஶ்ரிததி³வ்யமூர்திம் ।
மாலாஸுதா⁴கும்ப⁴லஸத்கராப்³ஜாமித: பரம் கிம் கரணீயமஸ்தி ॥ 2॥
அத்³ராக்ஷமாநந்த³பயோதி⁴ராகாஸுதா⁴கராணாமிவ ரம்யபங்க்திம் ।
விபோ³த⁴முத்³ராவரபுஸ்தகாட்⁴யாமித: பரம் கிம் கரணீயமஸ்தி ॥ 3॥
அத்³ராக்ஷமுத்துங்க³தரங்க³துங்கா³தடாந்தராஜத்³வரமந்தி³ரஸ்தா²ம் ।
ஶஶாங்கபா³லோஜ்ஜ்வலதி³வ்யமௌலிமித: பரம் கிம் கரணீயமஸ்தி ॥ 4॥
அத்³ராக்ஷமர்தே⁴ந்து³ஸமாநபா²லாம் லாவண்யஸர்வஸ்வபயோதி⁴வேலாம் ।
கீலாலஸம்பூ⁴தஸமுத்த²லோலாமித: பரம் கிம் கரணீயமஸ்தி ॥ 5॥
அத்³ராக்ஷமிந்தீ³வரதுல்யநேத்ராம் ப்⁴ரூவல்லிகாநிர்ஜிதகாமசாபாம் ।
துங்கா³நதீ³தீரவிஹாரஶீலாமித: பரம் கிம் கரணீயமஸ்தி ॥ 6॥
அத்³ராக்ஷமக்ஷ்ணோர்ஜநிமர்த²யுக்தாம் ப்ரகுர்வதீம் ஸ்வாங்க்⁴ரிநிரீக்ஷணேந ।
பய:ப்ரபூ⁴தப்ரப⁴வஸ்ய ஜாயாமித: பரம் கிம் கரணீயமஸ்தி ॥ 7॥
அத்³ராக்ஷமிக்ஷூத³தரங்க³துல்யாம் வாசம் நதாநாம் த³த³தீம் ஜவேந ।
லோகேஶவாமாங்கமஹத்³விபூ⁴ஷாமித: பரம் கிம் கரணீயமஸ்தி ॥ 8॥
அத்³ராக்ஷமாஸ்யேந்து³விலோகநேந விகாஸயந்தீம் ஹ்ரு’த³யாம்பு³ஜாநி ।
ப்ரணம்ரபங்க்தேர்வசஸாம் ஸவித்ரீமித: பரம் கிம் கரணீயமஸ்தி ॥ 9॥
அத்³ராக்ஷமஜ்ஞாநதம:ப்ரசண்ட³மார்தாண்ட³ஷண்டீ³க்ரு’தபாத³ஸேவாம் ।
அபாரஸச்சித்ஸுக²ரூபதே³ஹாமித: பரம் கிம் கரணீயமஸ்தி ॥ 10॥
அத்³ராக்ஷமக்ஷீணத³யாரஸார்த்³ரகடாக்ஷஸம்ரக்ஷிதலோகஜாலாம் ।
அஜாந்தரங்கா³ம்பு³ஜபா⁴நுரூபாமித: பரம் கிம் கரணீயமஸ்தி ॥ 11॥
அத்³ராக்ஷமத்³யாஹமஶேஷலோகப்ரவ்ரு’த்திஸாக்ஷ்யாத்மதயா விபா⁴ந்தீம் ।

ஶ்ரீஶாரதா³சது:ஷஷ்டி:

கு³ப்த்யை ப்ரபஞ்சஸ்ய க்ரு’தாவதாராமித: பரம் கிம் கரணீயமஸ்தி ॥ 12॥
அத்³ராக்ஷமத்யந்தவிரக்திப⁴க்திஶ்ரத்³தா⁴ப்ரமுக்²யை:ஸுகு³ணை:ஸுலப்⁴யாம் ।
ஸுது³ர்லபா⁴ம் தத்³கு³ணவர்ஜிதாநாமித: பரம் கிம் கரணீயமஸ்தி ॥ 13॥
அத்³ராக்ஷமம்போ⁴ஜப⁴வாப்³ஜநேத்ரகி³ரீஶமுக்²யை: பரிபூஜ்யமாநாம் ।
வீணாலஸத்பாணிஸரோஜமத்⁴யாமித: பரம் கிம் கரணீயமஸ்தி ॥ 14॥
அத்³ராக்ஷமங்க³ச்ச²விநிர்ஜிதேந்து³நீஹாரஹாராவலிது³க்³த⁴ஸிந்து⁴ம் ।
ஸக³ர்ப⁴யந்தீமக³ஜாஸநாத²மித: பரம் கிம் கரணீயமஸ்தி ॥ 15॥
அத்³ராக்ஷமாத்³யைர்வசஸாம் ஸமூஹைரபி⁴ஷ்டுதாம் தே³வமுநீந்த்³ரஸங்கை:² ।
அம்போ⁴ஜமச்ச²ம் ஶுகமாத³தா⁴நாமித: பரம் கிம் கரணீயமஸ்தி ॥ 16॥
அத்³ராக்ஷமாத்³யந்தவிஹீநஶுத்³த⁴பு³த்³த⁴ஸ்வபா⁴வம் பரமப்ரமேயம் ।
விபோ³த⁴யந்தீம் க்ரு’பயா ப்ரணம்ராநித: பரம் கிம் கரணீயமஸ்தி ॥ 17॥
அத்³ராக்ஷமங்காவஹமங்கவாஸமாலோச்ய வாஸம் ப்ரதிஹாய தத்ர ।
சதுர்முகா²ஸ்யாம்பு³ஜவாஸஸக்தாமித: பரம் கிம் கரணீயமஸ்தி ॥ 18॥
அத்³ராக்ஷமீஶாநரமேஶபத்³மப⁴வாதி³ரூபேண ஜக³த்ப்ரவ்ரு’த்திம் ।
ப்ரகுர்வதீம் ஶ‍்ரு’ங்க³மஹீத⁴ரஸ்தா²மித: பரம் கிம் கரணீயமஸ்தி ॥ 19॥
அத்³ராக்ஷமாம்நாயஶிரோவசாம்ஸி ஹ்ரு’தா³ப்யலப்⁴யாம் ஜக³து³ர்ஹி யாம் தாம் ।
விசித்ரமஸ்யா: கருணாவிஶேஷாதி³த: பரம் கிம் கரணீயமஸ்தி ॥ 20॥
அத்³ராக்ஷமாயாஸவிஹீநஸேவாலவைரபி ப்ரீதஹ்ரு’த³ம்பு³ஜாதாம் ।
அஶேஷகல்யாணகு³ணாபி⁴ராமாமித: பரம் கிம் கரணீயமஸ்தி ॥ 21॥
அத்³ராக்ஷமாகண்ட²நதாநுகம்பாமக்ஷிப்ரபா⁴நிர்ஜிதமீநக³ர்வாம் ।
வாங்மாது⁴ரீநிர்ஜிதகேகிலோகாமித: பரம் கிம் கரணீயமஸ்தி ॥ 22॥
அத்³ராக்ஷமைஶ்வர்யமபாரமாஶு ஸம்ப்ராபயந்தீம் பத³நம்ரலோகாந் ।
த³ந்தச்ச²தா³த:⁴க்ரு’தபக்வபி³ம்பா³மித: பரம் கிம் கரணீயமஸ்தி ॥ 23॥
அத்³ராக்ஷமாநம்ரஜநாநுதாபவாராஶிஸம்ஶோஷணபா³ட³வாக்³நிம் ।
துங்கா³நதீ³கே²லநலோலசித்தாமித: பரம் கிம் கரணீயமஸ்தி ॥ 24॥
அத்³ராக்ஷமாதா⁴ரஸரோருஹஸ்தா²ம் பஞ்சாநநாமஸ்தி²க்ரு’தப்ரதிஷ்டா²ம் ।
முத்³கௌ³த³நாஸக்தமநோऽம்பு³ஜாதாமித: பரம் கிம் கரணீயமஸ்தி ॥ 25॥

ஶ்ரீஶாரதா³சது:ஷஷ்டி:

அத்³ராக்ஷமஷ்டாங்க³ஹடா²தி³யோக³நிப³த்³த⁴பா⁴வைரநுசிந்த்யமாநாம் ।
கஷ்டாதி³ஷட்³வர்க³விபே⁴த³த³க்ஷாமித: பரம் கிம் கரணீயமஸ்தி ॥ 26॥
அத்³ராக்ஷமர்காயுதபா⁴ஸமாநாமநாஹதாக்²யே ஹ்ரு’த³யாப்³ஜமத்⁴யே ।
பா²லேऽஹிஶத்ரோர்த⁴நுஷ:ஸவர்ணாமித: பரம் கிம் கரணீயமஸ்தி ॥ 27॥
அத்³ராக்ஷமிந்தோ:³ஸத்³ரு’ஶீம் ஶிரஸ்த²ஸஹஸ்ரபத்ரே கமலே மநோஜ்ஞே ।
த்ரிகோணமத்⁴யே வரதீ³பிகாபா⁴மித: பரம் கிம் கரணீயமஸ்தி ॥ 28॥
அத்³ராக்ஷமம்பா³ங்க்⁴ரிஸரோஜயுக்³மமவோசமப்யம்ப³ தவாபி⁴தா⁴நம் ।
அஶ்ரௌஷமம்ஹோஹரணம் சரித்ரமித: பரம் கிம் கரணீயமஸ்தி ॥ 29॥
அத்³ராக்ஷமம்போ⁴த³தம:ஸமூஹநீகாஶகேஶவ்ரஜஶோப⁴மாநாம் ।
கண்ட²ப்ரபா⁴நிர்ஜிதகம்பு³க³ர்வாமித: பரம் கிம் கரணீயமஸ்தி ॥ 30॥
அத்³ராக்ஷமவ்யாஜத³யாஸமுத்³ரைர்ந்ரு’ஸிம்ஹபா⁴ரத்யபி⁴தை⁴ர்யதீந்த்³ரை: ।
மோதா³ச்சிரம் பூஜிதபாத³பத்³மாமித: பரம் கிம் கரணீயமஸ்தி ॥ 31॥
அத்³ராக்ஷமீஶாநபராவதாரஶ்ரீஶங்கரார்யைர்வரசக்ரராஜே ।
ப்ரதிஷ்டி²தாம் ஸர்வஜக³த்ஸவித்ரீமித: பரம் கிம் கரணீயமஸ்தி ॥ 32॥
அத்³ராக்ஷமத்யந்தவிரக்திமாஶு விஶ்ராணயந்தீம் விஷயேஷு ஸுஸ்தா²ம் ।
ஶமாதி³ஷட்கம் ச விநம்ரபங்க்தேரித: பரம் கிம் கரணீயமஸ்தி ॥ 33॥
அத்³ராக்ஷமாத்மைக்யவிபோ³த⁴நேந ஸம்ஸாரவாராகரமத்⁴யமக்³நாந் ।
உத்தாரயந்தீம் கருணாகடாக்ஷைரித: பரம் கிம் கரணீயமஸ்தி ॥ 34॥
அத்³ராக்ஷமஶ்வஸ்தநநித்யவஸ்துவிவேகமத்யந்தமுமுக்ஷுதாம் ச ।
ஸம்பாத³யந்தீம் பத³ஸந்நதாநாமித: பரம் கிம் கரணீயமஸ்தி ॥ 35॥
அத்³ராக்ஷமாகாஶநப⁴ஸ்வத³க்³நிஜலாதி³ரூபாணி ஜக³ந்தி ஸ்ரு’ஷ்ட்வா ।
ப்ரவிஶ்ய தேஷு ப்ரவிபா⁴ஸமாநாமித: பரம் கிம் கரணீயமஸ்தி ॥ 36॥
அத்³ராக்ஷமூரீக்ரு’தபாரஹம்ஸ்யைர்தூ³ரீக்ரு’தாங்க³ப்ரப⁴வப்ரஸங்கை:³ ।
விசார்யமாணாம் ஶ்ருதிஶீர்ஷவாக்³பி⁴ரித: பரம் கிம் கரணீயமஸ்தி ॥ 37॥
அத்³ராக்ஷமேநாம் ஹ்ரு’தி³ மௌநிவர்யைர்விஶோஷயத்³பி⁴ர்விஷயப்ரவாஹாந் ।
ஸாக்ஷாத்க்ரு’தாம் பங்கஜஜாதகாந்தாமித: பரம் கிம் கரணீயமஸ்தி ॥ 44॥
அத்³ராக்ஷமேதத்பரித்³ரு’ஶ்யமாநம் யத்³த³ர்ஶநாந்நீரஸமேவ விஶ்வம் ।
தாம் ஸச்சிதா³நந்த³க⁴நஸ்வரூபாமித: பரம் கிம் கரணீயமஸ்தி ॥ 39॥

ஶ்ரீஶாரதா³சது:ஷஷ்டி:

அத்³ராக்ஷமாபூர்ணகலங்கஶூந்யஶீதாம்ஶுநீகாஶமுகா²ம்பு³ஜாதாம் ।
கஞ்ஜாதஸஞ்ஜாதமநோஹரந்தீமித: பரம் கிம் கரணீயமஸ்தி ॥ 40॥
அத்³ராக்ஷமாகர்ணவிஶாலநேத்ராம் ரம்பா⁴ஸமாநோருயுகா³பி⁴ராமாம் ।
நாகே³ந்த்³ரகும்ப⁴ப்ரதிமஸ்தநாட்⁴யாமித: பரம் கிம் கரணீயமஸ்தி ॥ 41॥
அத்³ராக்ஷமேநாம் ஜட³ஜாதஜாதோऽப்யநேகநாநாவித⁴விஶ்வகர்தா ।
யத்பாணிபத்³மக்³ரஹணாத³பூ⁴த்தாமித: பரம் கிம் கரணீயமஸ்தி ॥ 42॥
அத்³ராக்ஷமேநாம் கலிகல்மஷக்⁴நீம் யத்பாத³பத்³மம் தி³நநாத²துல்யம் ।
ஸ்வத்⁴யாத்ரு’ஹ்ரு’த்³‍த்⁴வாந்தநிவாரணாத்தாமித: பரம் கிம் கரணீயமஸ்தி ॥ 43॥
அத்³ராக்ஷமச்சா²ச்ச²பயோஜஸம்ஸ்தா²ம் ஶரந்நிஶாநாத²ஸத்³ரு’க்ஷசேலாம் ।
நம்ராலிஜிஹ்வாக்³ரக்ரு’தப்ரந்ரு’த்தாமித: பரம் கிம் கரணீயமஸ்தி ॥ 44॥
அத்³ராக்ஷமவ்யாஹதஶக்திதா³த்ரீம் விநிக்³ரஹாநுக்³ரஹயோ:க்ஷணேந ।
அபீந்த்³ரலோகாதி³ஸமஸ்தஸ்ரு’ஷ்ட்யாமித: பரம் கிம் கரணீயமஸ்தி ॥ 45॥
அத்³ராக்ஷமேநாம் மஹிஷாஸுரஸ்ய நிஶும்ப⁴ஶும்பா⁴ஸுரயோஶ்ச ஹந்த்ரீம் ।
அஸ்வப்நலோகாவநப³த்³த⁴தீ³க்ஷாமித: பரம் கிம் கரணீயமஸ்தி ॥ 46॥
அத்³ராக்ஷமாலோக்ய ஜநிம் ஸம்ரு’த்யும் ஜாதஸ்ய ஹீத்யாதி³ நயேந வவ்ரே ।
அஜம் பதிம் யா சதுராமஹம் தாமித: பரம் கிம் கரணீயமஸ்தி ॥ 47॥
அத்³ராக்ஷமேநாம் தரஸைவ நம்ராந்குல்யாமிவாயாஸலவம் விநைவ ।
ஸம்ஸாரயந்தீம் ப⁴வவாரிராஶீமித: பரம் கிம் கரணீயமஸ்தி ॥ 48॥
அத்³ராக்ஷமத்³வைதவிபோ³த⁴நார்த²ம் கண்டே²ந கம்போ³ர்வசஸா பிகஸ்ய ।
மத்⁴யேந ஸிம்ஹ்யா த³த⁴தீமபே⁴த³மித: பரம் கிம் கரணீயமஸ்தி ॥ 49॥
அத்³ராக்ஷமேநாம் த³யயா ஜவேந ப்ரகுர்வதீம் ஸ்வாங்க்⁴ரிஸரோஜநம்ராந் ।
ஸம்பந்நஸார்வஜ்ஞ்யஸமஸ்தஶக்தீநித: பரம் கிம் கரணீயமஸ்தி ॥ 50॥
அத்³ராக்ஷமக்³ராஹ்யநிஜஸ்வரூபாம் கூ³டா⁴மஶேஷே கில பூ⁴தவர்கே³ ।
க்³ராஹ்யாம் ஸுகே²நைவ ஸுஸூக்ஷ்மதீ⁴பி⁴ரித: பரம் கிம் கரணீயமஸ்தி ॥ 51॥
அத்³ராக்ஷமக்ஷாஸுமநோவிபி⁴ந்நஸச்சித்ஸுகா²காரதயா கு³ரூக்த்யா ।
அவாபமாநந்த³மபாயஶூந்யமித: பரம் கிம் கரணீயமஸ்தி ॥ 52॥
அத்³ராக்ஷமேநாம் முநிபி⁴ர்ஹி ஸாஹமஹம் ச ஸேதி வ்யதிஹாரதோ யா ।

விபா⁴வ்யதே தாம் த்ரிஜக³த்ஸவித்ரீமித: பரம் கிம் கரணீயமஸ்தி ॥ 53॥
அத்³ராக்ஷமஷ்டாத³ஶஸங்க்²யவித்³யா வஶ்யா யத³ங்க்⁴ர்யம்பு³ஜலக்³நபு³த்³தே: ⁴ ।
தாம் ஸர்வவித்³யாமயதி³வ்யதே³ஹாமித: பரம் கிம் கரணீயமஸ்தி ॥ 54॥
அத்³ராக்ஷமேநாம் பரிஹ்ரு’த்ய பஞ்சகோஶாந்ஸுதீ⁴பி: ⁴ பரிசிந்த்யமாநாம் ।
வேதா³ந்தஸித்³தா⁴ந்தவிசாரஶீலைரித: பரம் கிம் கரணீயமஸ்தி ॥ 55॥
அத்³ராக்ஷமாதா⁴ரக³தத்ரிகோணே ஸந்தப்தஹேமப்ரப⁴லிங்க³ரூபாம் ।
அநாஹதாக்²யேऽருணலிங்க³ரூபாமித: பரம் கிம் கரணீயமஸ்தி ॥ 56॥
அத்³ராக்ஷமப்³ஜாயுதகோடிஶுக்லலிங்க³ஸ்வரூபாம் கமலே ஶிர:ஸ்தே² ।
வாணீமநோஜந்மபரஸ்வரூபாமித: பரம் கிம் கரணீயமஸ்தி ॥ 57॥
அத்³ராக்ஷமேநாம் க்³ரு’ஹதா³ரபுத்ரதே³ஹேஷ்வஹந்தாமமதே ஜஹாதி ।
யத்பாத³பாதோ²ஜவிசிந்தநாத்தாமித: பரம் கிம் கரணீயமஸ்தி ॥ 58॥
அத்³ராக்ஷமேநாம் ஹரித³ந்தஜாலவிக்²யாதபாண்டி³த்யயுதா ப⁴வந்தி ।
யத்பாத³ஸம்ஸக்தஹ்ரு’தோ³முஹுஸ்தாமித: பரம் கிம் கரணீயமஸ்தி ॥ 59॥
அத்³ராக்ஷமேநாம் மத³வத்³விவாதி³க³ர்வேப⁴நிர்வாபணபஞ்சவக்த்ரா: ।
யத்பாத³பங்கேருஹபூஜகாஸ்தாமித: பரம் கிம் கரணீயமஸ்தி ॥ 60॥
அத்³ராக்ஷமேநாமபி கிம்பசாந:ஸுரேந்த்³ரதுல்ய: ப்ரப⁴வேஜ்ஜவேந ।
யந்மந்த்ரஜாபாத்³த்³ரு’ட⁴ப⁴க்திதஸ்தாமித: பரம் கிம் கரணீயமஸ்தி ॥ 61॥
அத்³ராக்ஷமம்லாநஸரோஜமாலாவிபூ⁴ஷிதோர:ஸ்த²லஶீர்ஷபா⁴கா³ம் ।
அமர்த்யதேஜ:ஸமுதா³யரூபாமித: பரம் கிம் கரணீயமஸ்தி ॥ 62॥
அத்³ராக்ஷமங்க³ப்ரப⁴வப்ரபூ⁴தவ்யதா²நபி⁴ஜ்ஞை: பரிசிந்த்யமாநாம் ।
சித்தாமலத்வப்ரத³நைஜசிந்தாமித: பரம் கிம் கரணீயமஸ்தி ॥ 63॥
அத்³ராக்ஷமாத்மேஷ்டவரப்ரதா³நஸந்தோஷிதாநேகநதிப்ரதா⁴நாம் ।
அஜாதரூபாமபி ஜாதரூபாமித: பரம் கிம் கரணீயமஸ்தி ॥ 64॥
அத்³ராக்ஷம் நாரதா³த்³யை:ஸுரமுநிநிகரைர்கீ³யமாநாபதா³நாம்
ந்ரு’த்யத்³தி³வ்யாங்க³நாநாம் கரசரணலஸத்கங்கணாநாம் ரவௌகை:⁴ ।
ஸம்பூர்ணாஶாவகாஶாம் நவநவகவிதாசாதுரீதா³நத³க்ஷாம்
ஶ‍்ரு’ங்கா³த்³ரௌ சக்ரராஜஸ்தி²ரக்ரு’தநிலயாம் ஶாரதா³ம் பாரதா³பா⁴ம் ॥ 65॥
இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசிதா ஶ்ரீஶாரதா³சது:ஷஷ்டி:ஸமாப்தா ।

